
21 Februarie 2020
Geagte Ouer(s)/Voog(de)
Graag bring ek die volgende sake onder u aandag:

1. AKADEMIE
Alhoewel die skriftelike assessering reeds op Donderdag 06 Februarie ‘n aanvang
geneem het, moet u kennis neem dat deurlopende assessering steeds voortgaan.
Ons doen ‘n beroep op u om uself te vergewis van assesseringstake en ander wyses
van assessering en u kind te ondersteun met die voorbereiding hiervan.

2. SELFOON-KONTAKNOMMERS
Baie dankie vir die reaksie hierop na aanleiding van ons eerste nuusbrief. Indien u
besonderhede nog uitstaande is, stuur dit asseblief onverwyld in. Indien enige van u
nommers sou verander, moet u ons onmiddellik in kennis stel sodat ons die nodige
regstelling kan doen.

3. LEERLING SELFONE
Vergewis u asseblief van ons eerste nuusbrief se inhoud. In kort, gebruik van
selfone tydens skoolure is verbode. Neem kennis dat leerlinge met “polshorlosie-
selfone” dieselfde reél moet nakom. Dié selfoon moet tydens skoolure afgeskakel en
in die tas wees. Indien u kind dié selfoon tydens skoolure gebruik, sal dit ook
ingeneem word. Onthou, die skool neem geen verantwoordelikheid ten opsigte van
skade/verlies van selfone nie. By voorbaat dankie vir u begrip.

4. BUITEMUURS
4.1 Buitemuurs:

Die Interlaerbyeenkoms is reeds afgehandel en ons wens die atlete wat
deurgedring het na die Area-byeenkoms op 25 Februarie (baanitems) te
Transvalia baie sterkte toe. Neem kennis van die volgende belangrike datums:
Die D8-kampioenskappe vind op 29 Februarie (veld en hekkies) plaas en die
Gauteng kampioenskappe op 13 en 14 Maart. Die SA-kampioenskappe vind op
21 Maart plaas.

4.2 Rugby- en netbaloefeninge:
Enkele afrigters het al met identifisering van spelers en oefeninge begin.
Ons amptelike oefeninge sal DV vanaf Maandag 24 Februarie ‘n aanvang
neem. (Let Wel: Atlete vir Area D-kampioenskappe en moontlike D8-
kampioenskappe word verskoon as gevolg van hulle atletiekdeelname).



10

11.

PERSONEELAANGELEENTHEDE
Ons verwelkom mev. Caylé Mahne wat ons kom uithelp tot Junie in me. Labuschagne
se pos.

PRETLOOP

Ons pretloop het op 14 Februarie plaasgevind en was weereens ‘n baie groot sukses.
Ons is baie dankbaar en trots op elke ouer en leerling vir hulle aandeel om van die dag
‘n reuse sukses te maak. Dankie aan die personeel vir hul geesdrif en ywer waarmee
hulle die projek aangepak het.

SUPERSTERRE
Die supersterre vir seniors vind op 13 Maart plaas. ‘n Skrywe met volledige inligting
sal op ‘n later stadium aan u verskaf word.

. OP- EN AFLAAI VAN LEERDERS

Is u en ander ouers se kinders vir u waardevol en hul veiligheid vir u belangrik? Help
ons dan om leerlinge op die regte plekke af te laai, en om die “drop off” sone as ‘n
“drop en go” te gebruik.

Ons doen weereens ‘n beroep op u as ouers om nie gr.1-7-leerders by die gr.R en
gr.RR-hekke in Genl. Fronemanstraat af te laai nie. Ons besef dit is vir gr. R- en
RR-ouers gerieflik om net een keer te stop, maar indien ons dit toelaat gaan meer
ouers en ook voetgangers die ingang gebruik. Dit veroorsaak ook ‘n opeenhoping van
motors wat ‘n gevaar vir ons kleintjies inhou. Die groter leerlinge wat die terrein
betree, knou ook van die kleiner maats af. Hulle speel ook soms op die terrein van
die gr. R en RR-leerders en maak dit die personeel se taak moeilik om voldoende
beheer uit te oefen. Die oomblik wat daar ‘n opeenhoping van motors is, stop ouers op
die inwoners se sypaadjies en word ons toenemend geskakel oor grasperke en
sproeiers wat beskadig word. Laastens versoek ons ook dat ouers asseblief nie voor
die hek stop nie.

. TOERE/UITSTAPPIES SPORT EN KULTUUR

Na aanleiding van die onlangse nuusgebeure oor leerders wat tydens skooluitstappies
verdrink het, het die Departement strenger maatreéls ingestel rondom toere,
uitstappies. Ons doen ‘n vriendelike beroep op u om ons hande te versterk en die
nodige vrywaringsvorms en ander dokumentasie soos verlang, stiptelik en volledig te
voltooi ten einde nie u kind te benadeel nie.

BEHEERLIGGAAMVERKIESING

Twee poste op die Beheerliggaam is vakant en daar moet twee nuwe lede verkies
word voor 20 Maart. Lede wat die Beheerliggaam verlaat het, is Jac Smith (‘n Ouer
wie se kind nou hoérskool toe is) en mev. Elsa Boshoff (‘n Opvoeder). Baie dankie
aan die lede vir hulle harde en toegewyde werk deur die jare asook die positiewe
bydraes wat hulle vir die skoolgemeenskap en leerlinge gelewer het. Die ouer-
verkiesing sal op Maandag 16 Maart in die skoolsaal plaasvind. Nominasievorms sal
vanaf 02 Maart by die kantoor beskikbaar wees.



12. SKOOLFONDS
Dankie aan elke ouer wat u kind(ers) se skoolfonds en registrasiegeld betaal het.
Sonder u bydra kan ons nie u kinders tot die beste van ons vermoé in ‘n skoon, veilige
en netjiese omgewing opvoed nie.

Vriendelike groete

C.F. HERBST
HOOF



